
Dell’AneideCanto iv.





29.





Tu, che le sì mogliere, puoi pregare

Sta gratia a Giove: famme tu la via,

Perche io te vengo appriesso; e supprecare

Tutte doi lo volimmo ’n compagnia.

Mà Giunone respose: lassa fare,

Lassa fare a sto fusto, figlia mia:

Te puoi tenere già vinto lo juoco:

Vuoi sapere lo comme? eccolo lloco.






30.





A l’ascire dell’Arba crajematino

Co Anca jarrrà Dedone caccianno,

E pe lo vuosco a la Cetà vecino

Da ccà, e da llà le porto sberrianno.

Cossì le ’nchiappo, e à miczo lo cammino,

’Ntrovolarraggio l’aria, e caderranno

Acqua, grannene, e truone, e li compagne

Spaventate le sbio pe sse campagne.

Pe se scanzare da la gran tempesta

Traserranno a na grotta, e chella, e chillo:

Si tu acconziente, io llà faccio la festa

Llà me trovo, e le ’nchiappo a lo mastrillo.

Llà dintro; tu me ’ntienne; e accossi resta

Fatto lo matremmonio, e lo segillo

Mette Imeneo: e, fatta sta colata,

Giove, che me farrà? na secotata?

Disse ’ntesa sta ’mbrogli’, Cetarea

Co no resillo, a la bon’ora sia.

Era già l’Arba, e fora se vedea

De la Cetà na bella compagnià:

Chi rezze, e chi lanzuottole tenea;

Nc’è dè Massilie la cavalleria;

Chino de cane uracche è chillo chiano,

Che annafano le fere da lontano.

